
నేటితో ముగియనున్న 
ఎన్నికల ప్రచారం 
పార్టీలు, అభ్యర్థు లకు ఈసీ కీలక సూచనలు
సుమారు రెండు నెలలు.. ఎన్నికల కోడ్ వచ్చినప్పటి నుంచి 
రాజకీయ పార్టీల ప్రచార హోరు కొనసాగించారు. ఓటర్లను 
ఆకట్టు కునేందుకు అభ్యర్థు లు ఎన్నో ప్రయత్నాలు చేశారు. 
మైకులు, డిజే సౌండ్‎లతో సాగిన ఎన్నికల ప్రచారం మరికొన్ని 
గంటల్లోనే  ఫుల్ స్టా ప్ పడనుంది. ఎల్ల ుండి జరుగనున్న సార్వత్రిక 
ఎన్నికలలో మరో కీలక ఘట్టం ముగియనుంది. దీంతో అన్ని జిల్లా  
ఎన్నికల యంత్రాంగం, పోలీస్ అధికారులు చివరి 24 గంటల్లో , 
పోలింగ్ రోజు చేయాల్సిన ఏర్పాట్లను రాష్ట్ర ప్రధాన ఎన్నికల 
అధికారి ముఖేష్ కుమార్ మీనా వివరించారు. హింసకు, 
రీపోలింగ్‎కు తావు ఇవ్వకుండా పోలింగ్‎ను ప్రశాంత 
వాతావరణంలో న్యాయంగా, పారదర్శకంగా నిర్వహించేందుకు 
ఏర్పాట్లు  చేయాలని సూచించింది. ఎన్నికల సంఘం 
మార్గదర్శకాలకు అనుగుణంగా వ్యూహాత్మకమైన చర్యలు 
చేపట్టా లని అన్ని జిల్లా ల డీఈవోలను, ఎస్పీలను ఆయన 
ఆదేశాలు జారీచేశారు.ఎన్నికల్లో  ఎటు వంటి అవాంచనీయ 
సంఘటనలకు తావులేకుండా ఉండేందుకై ఆయుధాలు, 
మందుగుండు సామగ్రి అక్రమ రవాణాను నిరోధించడానికి 
పోలింగ్‌కు ముందు నుండి రాష్ట్రంలోను, అంతర్ రాష్ట్రా ల నుండి 
వచ్చే లారీలు, వాణిజ్య వాహనాల కదలికలపై గట్టి నిఘా 
ఉంచడం జరిగిందన్నారు. పొరుగు రాష్ట్రా ల్లో  పనిచేస్తున్న 
ఆంధ్రప్రదేశ్‌లో ఓటు ఉన్న ఓటర్లు  అనవసరంగా ఇబ్బందులకు 
గురిచేయకుండా తగు జాగ్రత్తలు తీసుకున్నట్లు  తెలిపారు.

హైదరాబాద్​లో
అసదుద్దీ న్ vs మాధవీ లత
హైదరాబాద్ పార్లమెంట్ పై ఎవరు పాగా వేస్తా రన్నదానిపై 
ఆసక్తి నెలకొంది.1984 నుంచి ఇక్కడ జరిగే ప్రతి ఎన్నికల్లో  
ఎంఐఎం పార్టీనే గెలుస్తోం ది. అప్పటి నుంచి1999 వరకు 
సుల్తా న్ సలావుద్దీన్ ఒవైసీ వరుసగా ఆరు సార్లు  ఎంపీగా 
విజయం సాధించగా, ఆయన తదనంతరం 2004 నుంచి 
ఇప్పటి వరకు ఆయన కొడుకు అసదుద్దీన్ ఒవైసీ ఎంపీగా 
గెలుస్తూ  వస్తున్నారు. ఎంఐఎం నుంచి మరోసారి 
అసదుద్దీన్ ఒవైసీ బరిలో ఉండగా, బీజేపీ నుంచి ఈ సారి 
ధార్మికవేత్త మాధవీలత పోటీలో ఉన్నారు. కాంగ్రెస్​ నుంచి 
వలీవుల్లా  సమీర్ కి టికెట్ దక్కింది. బీఆఎర్ఎస్​ నుంచి 
గడడ్ం శ్రీనివాస్ యాదవ్ తలపడుతున్నారు. నేటితో ప్రచారం 
గడువు ముగుస్తుండడంతో ఇప్పటికే నియోజకవర్గా న్ని 
చుట్టేశారు. గతంలో ఎన్నడూ లేని విధంగా అసదుద్దీన్ 
ఒవైసీ కాలనీల్లో  తిరుగుతూ ప్రచారం చేస్తున్నారు. 
మరోవైపు బీజేపీ అభ్యర్థి కూడా జోరుగా ప్రచారం 
చేస్తున్నారు. ఆమె ప్రత్యర్థు లపై చేస్తున్న విమర్శలు, సవాళ్లు 
సోషల్ మీడియాతో వైరల్ అవుతున్నాయి. కాంగ్రెస్, 
బీఆర్ఎస్​ అభ్యర్థు లు కూడా ఎక్కడా తగ్గట్లేదు.

గెలుపుపై పూర్తి ధీమాతో ఉన్నా: సజ్జ ల
ఏపీ ఎన్నికల్లో  గెలుపుపై పూర్తి ధీమాతో ఉన్నామని ప్రభుత్వ 
సలహాదారు సజ్జల రామకృష్ణ అన్నారు. గతంలో ల్యాండ్ టైటిలింగ్ 
యాక్ట్‌కు టీడీపీ మద్దతిచ్చిందని, ఇప్పుడు దానిపై విష ప్రచారం 
చేస్తోం దని మండిపడ్డా రు. ఓటమి భయంతోనే చంద్రబాబు 
ప్రజల్ని భయపెడుతున్నారని, తాను సీఎంగా ఉన్నప్పుడు ఎలాంటి 
అభివృద్ధి చేయలేదన్నారు.

కలియుగ దైవం తిరుమల శ్రీ వేంకటేశ్వర స్వామివారి ఆలయాన్ని బీజేపీ 
జాతీయ అధ్యక్షుడు జేపీ నడ్డా  సందర్శించారు. శనివారం ఉదయం 
వీఐపీ విరామ దర్శన సమయంలో శ్రీవారి సేవలో పాల్గొన్నా రు. 
ఉదయం ఆలయానికి చేరుకున్న జేపీ నడ్డా కు తితిదే అధికారులు 
స్వాగతం పలికి స్వామివారి దర్శన ఏర్పాట్లు  చేశారు. 
దర్శనానంతరం రంగనాయకుల మండపంలో అర్చకులు 
వేదాశీర్వచనం చేశారు. అనంతరం స్వామివారి చిత్రపటం, తీర్థ 
ప్రసాదాలు అందజేశారు. జేపీ నడ్డా తో రాష్ట్ర బీజేపీ నేతలు 
ఉన్నారు. మరోవైపు ఇవాళ ఎన్నికల ప్రచారం ముగింపు 
సందర్భంగా తిరుపతిలో కూటమి (టీడీపీ-జనసేన-బీజేపీ) 
నిర్వహించిన మెగా రోడ్‌షోలో నడ్డా  పాల్గొ ననున్నారు.

తిరుమల శ్రీవారిని దర్శించుకున్న జేపీ నడ్డా

సొంత రాష్ట్రా నికి  
పోటెత్తి న ఏపీవాసులు
ఎన్నికల్లో  ఓటు హక్కు వినియోగించు 
కునేందుకు తెలంగాణలోని ఏపీ వాసులు 
సొంత రాష్ట్రాని కి పోటెత్తు తున్నారు. మూడు 
రోజులు వరుస సెలవులు రావడంతో 
తెలంగాణ నుంచి ఏపీకి బయల్దేరారు. 
దీంతో హైదరాబాద్-విజయవాడ హైవే 
రద్దీగా మారింది. బస్టాండ్లు  , రైల్వేస్టేషన్లు  
కిక్కిరిసిపోయాయి. ఏపీలో ఓటు ఉండి 
తెలంగాణలో నివసిస్తున్న వారు 30 లక్షల 
వరకు ఉంటారని అంచనా. ఒక్క 
హైదరాబాద్ పరిధిలోనే 18 లక్షల మంది 
ఉన్నట్లు  సమాచారం.

ఓడిపోతే రాజకీయాలు వదిలేస్తా
బండి సంజయ్‌
''హిందూ సమాజమంతా నా వెనక ఉంది. నేను ఓడిపోతే రాజకీయ 
సన్యాసం చేస్తా . కరీంనగర్‌లో వినోద్‌ కుమార్‌ ఓడిపోతే 
బీఆర్‌ఎ్‌సను మూసివేసి రాజకీయాల నుంచి తప్పుకునేందుకు 
సిద్ధమా..?'' అంటూ కేసీఆర్‌కు బీజేపీ జాతీయ ప్రధాన కార్యదర్శి, 
ఎంపీ బండి సంజయ్‌ సవాల్‌ విసిరారు. ముస్లింలంతా ఒక్కటై 
బండి సంజయ్‌ను ఓడించాలంటూ కేసీఆర్‌ చేసిన వ్యాఖ్యలపై 
సంజయ్‌ స్పందించారు. 20 శాతం ఓట్ల కోసం 80 శాతం 
హిందువులను అవమానిస్తున్న కేసీఆర్‌ను ఓడించి హిందువులు 
సత్తా  చాటాలని కోరారు. ''కొడుకేమో జై శ్రీరామ్‌ అనొద్దని 
అంటాడు. తండ్రేమో ముస్లింలు అంతా ఒక్కటి కావాలని 
అంటున్నాడు. కరీంనగర్‌ అభివృద్ధిపై నేను మాట్లా డుతుంటే.. 
కేసీఆర్‌ మత విద్వేషాలు రెచ్చగొడుతున్నాడు. 

ఇటీవల విడుదలైన తమిళ చిత్రం 
‘అరాణ్మనై 4’ (తెలుగులో ‘బాక్‌’) తన 
కెరీర్‌కు కొత్త ఉత్సాహాన్నిచ్చిందని, ఈ 
ఏడాది తొలి విజయం దక్కిందని ఆనందం 
వ్యక్తం చేసింది అందాలభామ 
రాశీఖన్నా. సుందర్‌ సి. దర్శకత్వంలో 
రూపొందిన ఈ చిత్రం ఇటీవలే 
విడుదలై మంచి విజయాన్ని 
దక్కించుకుంది. ఈ సందర్భంగా 
రాశిఖన్నా మాట్లా డుతూ ‘ఈ 
సినిమాలో నేను పోషించిన డాక్టర్‌ 
మాయ పాత్రకు మంచి ప్రశంసలు 
దక్కుతున్నాయి.ఈ కథ విన్నప్పుడే 
సినిమా విజయం తథ్యమని 
భావించా. ఇక నా పాత్ర 
కథాగమనంలో కీలకంగా 

ఉందని అంటున్నారు. 
ఇప్పటికీ థియేటర్లు 

హౌస్‌ఫుల్‌ 

అవుతున్నాయి. ఈ సినిమా 
విషయంలో నా నమ్మకాలు 
నిజయ్యాయి. దక్షిణాదిలో ఈ 
ఏడాది మరిన్ని సినిమాలు 
చేయడానికి ‘అరణ్మనై 4’ 
విజయం స్ఫూర్తినిచ్చింది’ అని 
చెప్పింది. ప్రస్తుతం ఈ భామ 
హిందీలో ‘ది సబర్మతి 
రిపోర్ట్‌’ ‘టీఎమ్‌ఈ’ 
చిత్రాలతో పాటు 
తెలుగులో ‘తెలుసుకదా’ 
అనే సినిమాలో 
నటిస్తున్నది.

కెరీర్‌కు 
కొత్త ఉత్సాహాన్నిచ్చినబాక్‌

ఒక్క కంపెనీ తెచ్చాడా ? 
ఒక్క ప్రాజెక్ట్ కట్టాడా ?
నారా లోకేష్
తిరుపతి కేంద్రంగా 50,000 మంది ఉద్యోగ 
అవకాశాలు కల్పించామని టీడీపీ జాతీయ 
ప్రధాన కార్యదర్శి నారా లోకేష్ తెలిపారు. 
తిరుపతిలో కూటమి రోడ్ షోలో నారా లోకేష్ 
మాట్లా డుతూ.. రాయలసీమ బిడ్డనని చెప్పి 
ముద్దు లు పెడుతూ వచ్చిన జగన్.. 
రాయలసీమకు పట్టిన క్యాన్సర్ లాగా 
తయారయ్యాడని విమర్శించారు. 
రాయలసీమలో ఒక ప్రాజెక్టు  పూర్తి 
చేయలేదన్నారు. ఇక్కడున్న పరిశ్రమలు పక్క 
రాష్ట్రాని కి వెళ్ళిపోయే పరిస్థితి ఏర్పడిందన్నారు. 
అమర్ రాజాపై అనేక రైడ్స్ చేసి ఆ పరిశ్రమ పక్క 
రాష్ట్రాని కి వెళ్లిపోయే పరిస్థితిని తీసుకొచ్చారని 

నారా లోకేష్ అన్నారు. దీనివల్ల 20 వేల 
ఉద్యోగాలు పోయాయన్నారు.తిరుపతిలో 
ఎక్కడ చూసినా భూకబ్జా లు దందాలేనని 
నారా లోకేష్ అన్నారు. మటన్ షాపు, చికెన్ 
షాప్ దగ్గర నుంచి సామాన్యుల దగ్గర వరకూ 
ఎవరిని వదలకుండా వసూళ్లు 
చేస్తున్నారన్నారు. ఇప్పటి వరకూ తిరుపతిలో 
పెద్ద దొంగ కరుణాకర్ రెడ్డి రాజ్యం 
నడిచిందన్నారు. ఇక చిన్న దొంగకు అవకాశం 

ఇస్తే తిరుపతిలో ఏది మిగలదని నారా లోకేష్ 
అన్నారు. ప్రజల తరఫున పోరాడుతున్నది 
జనసేన అధినేత పవన్ మాత్రమేనని 
పేర్కొన్నారు. మీకు అండగా నిలబడి పెండింగ్ 
ప్రాజెక్టును  పూర్తి చేస్తా మన్నారు. తిరుపతిలో 
ఐదు లక్షల ఉద్యోగాలు వచ్చేలాగా బీజేపీ చీఫ్ 
జేపీ నడ్డా  సహకరించాలన్నారు. గతంలో ఇసుక 
రూ.1000 ఉంటే ఇప్పుడు రూ.5000 చేశారని 
నారా లోకేష్ అన్నారు.

రాయలసీమకు జగన్ రెడ్డి  ఏమి చేసాడు?

లోక్‌సభ ఎన్నికల వేళ కాంగ్రెస్‌ సీనియర్‌ నేత 
మణిశంకర్‌ అయ్యర్‌ చేసిన వ్యాఖ్యలు తీవ్ర 
దుమారం రేపాయి. పాకిస్థాన్‌  వద్ద 
అణుబాంబులు ఉన్నాయని, దాన్ని మనం 
గౌరవించాలని ఆయన అన్నారు. దీన్ని 
భాజపా నేతలు తీవ్రంగా ఖండించారు. 
తాజాగా ప్రధానమంత్రి నరేంద్రమోదీ 
స్పందిస్తూ  కాంగ్రెస్‌పై విరుచుకుపడ్డా రు. ఆ 
పార్టీ సొంత ప్రజలనే భయపెట్టా లని 
చూస్తోం దని మండిపడ్డా రు. ఒడిశాలోని 
కందమల్‌లో జరిగిన ఎన్నికల ప్రచారంలో 
ప్రధాని పాల్గొన్నా రు. ఈ సందర్భంగా 
అయ్యర్‌ వ్యాఖ్యలను ప్రస్తా విస్తూ .. ''పాకిస్థాన్‌  
వద్ద అణుబాంబు ఉందని ఆ పార్టీ 
(కాంగ్రెస్‌ను ఉద్దేశిస్తూ ) నేతలు 
అంటున్నారు. మరి ఆ దేశ ఆర్థిక పరిస్థితి 
ఎలా ఉందో తెలుసా? దాన్నుంచి ఎలా 
బయటపడాలో కూడా వారికి తెలియదు. 
వారి బాంబులను ఎవరైనా కొంటారేమోనని 
ఎదురుచూస్తున్నారు. కానీ వాటి నాణ్యత 
ప్రపంచమంతా తెలుసు కాబట్టి ఎవరూ 
కొనడానికి ఇష్టపడట్లేదు'' అని దాయాదిని 
మోదీ ఎద్దేవా చేశారు. అలాంటి దేశం పేరు 
చెప్పి సొంత ప్రజలనే భయపెట్టా లని కాంగ్రెస్‌ 
ప్రయత్నిస్తోం దని దుయ్యబట్టా రు. అనంతరం 
కాంగ్రెస్‌పై ధ్వజమెత్తా రు. ''తరచూ 
ఉగ్రదాడులు జరిగిన రోజులను ఈ దేశం 
ఎప్పటికీ మర్చిపోదు. ఆ సమయంలో 
కాంగ్రెస్‌ నాయకులు ప్రతిఘటించకుండా 
ఉగ్రవాదానికి పాల్పడిన వ్యక్తు లతో కలిసి 
చర్చలు జరిపారు. ఓటు బ్యాంకును 

కోల్పోతామన్న భయంతోనే 26/11 దాడుల 
తర్వాత ఉగ్రవాదంపై ఎలాంటి చర్యలు 
తీసుకోలేదు. వారి బలహీన ఆలోచనల వల్ల 
జమ్మూకశ్మీర్‌ కొన్ని దశాబ్దా ల పాటు 
ఇబ్బందులకు గురైంది'' అని ప్రధాని 
మండిపడ్డా రు. సరిగ్గా  26 ఏళ్ల క్రితం ఇదే 
రోజు మాజీ ప్రధాని వాజ్‌పేయీ హయాంలో 
పోఖ్రాన్‌ పరీక్షను దేశం విజయవంతంగా 
నిర్వహించిందని గుర్తు చేశారు. నాటి 
ప్రయోగంతో భారత సామర్్థ యం ప్రపంచానికి 
అర్థమైందని అన్నారు. వచ్చే ఎన్నికల్లో  
కాంగ్రెస్‌కు 50 సీట్లు  కూడా గెల్చుకోలేదని 

మోదీ అన్నారు. విజయం కాదు కదా.. 
కనీసం ప్రతిపక్ష హోదా 
కూడా దక్కదని 
విమర్శించారు.

పాక్‌ బాంబులను కొనేవారే లేరు
అయ్యర్‌ వ్యాఖ్యలపై మోదీ సెటైర్‌

గిల్‌కు 24 ల‌క్ష‌ల జరిమానా 
గుజ‌రాత్ టైటాన్స్ కెప్టెన్ శుభ‌మ‌న్ గిల్‌కు 24 ల‌క్ష‌ల ఫైన్ వేశారు. 
నెమ్మ‌దిగా బౌలింగ్ చేయ‌డం వ‌ల్ల ఆ జ‌రిమానా ప‌డింది. చెనన్ై 
సూప‌ర్ కింగ్స్‌తో జ‌రిగిన ఐపీఎల్ మ్యాచ్‌లో జీటీ స్లో ఓవ‌ర్ రేట్‌తో 
బౌలింగ్ చేసింది. స్లో ఓవ‌ర్ రేట్‌తో బౌలింగ్ చేయ‌డం ఆ జ‌ట్టుకు ఈ 
సీజ‌న్‌లో ఇది రెండోసారి. కెప్టెన్‌తో పాటు 11 మంది ప్లేయ‌ర్ల‌కు 
కూడా ఫైన్ వేశారు. వీరితో పాటు ఇంపాక్ట్ ప్లేయ‌ర్ కూడా ఉన్నాడు. 
11 మంది క్రికెట‌ర్ల‌కు ఆరు లక్ష‌లు 
లేదా మ్యాచ్ ఫీజులో 25 శాతం 
ఫైన్ వేస్తా రు. దీంట్లో ఏది 
త‌క్కువ‌గా ఉంటే దాన్ని వసూల్ 
చేస్తా రు. ఇక శుక్ర‌వారం 
జ‌రిగిన మ్యాచ్‌లో డిఫెండింగ్ 
చాంపియ‌న్ చెనన్ై జ‌ట్టుపై 35 
ర‌న్స్ తేడాతో గుజ‌రాత్ టైటాన్స్ 
జ‌ట్టు గెలిచింది. గిల్‌, సాయి 
సుద‌ర్శ‌న్ .. ఇద్ద‌రూ 
సెంచ‌రీల‌తో చెల‌రేగారు. 12 
మ్యాచ్‌లు ఆడిన గుజ‌రాత్ జ‌ట్టు 
10 పాయింట్ల‌తో 8వ స్థా నంలో 
ఉన్న‌ది. పాయింట్ల టేబుల్‌లో 
చెనన్ై 12 పాయింట్ల‌తో నాలుగ‌వ 
స్థా నంలో ఉన్న‌ది.

తెలుగు చిత్రసీమలోకి వచ్చిన కొంత కాలంలోనే విజయాలతో స్టా ర్‌ హీరోయిన్‌గా ఎదిగారు సంయుక్త. ప్రస్తుతం 
తెలుగుతోపాటు మలయాళ భాషల్లో  వరుస సినిమాలతో అలరించేందుకు సిద్ధమయ్యారు. తాజాగా ఆమె ఓ 

ఇంటర్వ్యూలో మాట్లా డుతూ టాలీవుడ్‌లో నటించాలంటే కష్టమన్నారు. 'మలయాళంతో పోలిస్తే తెలుగు సినిమాల్లో  
నటించాలంటే చాలా కష్టం. భాష రాకపోవడం ఒక కారణమైతే.. మేకప్‌ మరో కారణం. వినడానికి 
వింతగా ఉన్నా.. నా వరకు అది చాలా పెద్ద విషయం. మలయాళ సినిమాల్లో  చేసేటప్పుడు మేకప్‌ 

వేసుకోవడం వెంటనే అయిపోతుంది. చాలా లైట్‌గా, సహజంగా వేస్తా రు. యాక్టింగ్‌ 
చేసేటప్పుడు కూడా పూర్తి స్వేచ్ఛ ఉన్నట్లు  అనిపిస్తుంది. కానీ, టాలీవుడ్‌లో స్వీయ జాగ్రత్తలు 

చాలా తీసుకోవాలి. తెరపై ఎలా కనిపిస్తా మా.. అని ఎప్పుడూ చూసుకుంటూ ఉండాలి. 
ఎక్కువ మేకప్‌ వేస్తా రు. షాట్‌ చేస్తున్నప్పుడు కూడా మేకప్‌ను చెక్‌ చేసుకోవాలి. ఇది 
సౌకర్యానికి పూర్తి విరుద్ధం. చర్మం, ముఖంపై ఏదో ఉన్నట్లు  అనిపిస్తుంటుంది' అని 
చెప్పారు. ప్రస్తుతం ఆమె తెలుగులో నిఖిల్‌ 'స్వయంభూ'లో నటిస్తున్నారు. భరత్‌ 

కృష్ణమాచారి దర్శకత్వంలో ఇది రానుంది. సోషియో ఫాంటసీ చిత్రంగా 
అత్యంత భారీ బడ్జెట్‌తో రూపొందుతోంది. దీనితో పాటు శర్వానంద్‌తోనూ ​

ఓ చిత్రంలో నటిస్తున్నారు.

తెలుగు ఇండస్ట్రీలో 
నటించాలంటే కష్టం

పోరాడే వ్యక్తు లే  
పార్లమెంటుకు వెళ్లా లి
బీఆర్‌ఎస్‌ వర్కింగ్‌ ప్రెసిడెంట్‌ కేటీఆర్‌ 
పదేండ్ల నిజం కేసీఆర్‌ పాలన, పదేండ్ల విషం బీజేపీ 
పాలన.. 150 రోజుల అబదధ్ం రేవంత్‌ రెడ్డి పాలన మధ్య 
పోటీ అని బీఆర్‌ఎస్‌ వర్కింగ్‌ ప్రెసిడెంట్‌ కేటీఆర్‌ 
అన్నారు. గత పదేండ్లలో బీజేపీ ఏం చేసిందో చెప్పాలని 
డిమాండ్‌ చేశారు. ఐదేండ్లలో బండి సంజయ్‌ గల్లీలో, 
ఢిల్లీలో ఎక్కడైనా కనిపించారా అని ప్రశ్నించారు. 
కరీంనగర్‌ అభివృద్ధికి బండి సంజయ్‌ కేంద్ర నిధులు 
తీసుకొచ్చారా అని నిలదీశారు. ప్రజల తరఫున 
పార్లమెంటులో గళం విప్పిన నాయకుడు వినోద్‌ 
కుమార్‌ అని చెప్పారు. బీఆర్‌ఎస్‌ కరీంనగర్‌ ఎంపీ 
అభ్యర్థి వినోద్‌ కుమార్‌కు మద్దతుగా హుజూరాబాద్‌లో 
కేటీఆర్‌ రోడ్‌ షో నిర్వహించారు. అమిత్‌షా చెప్పులు 
మోయడం తప్ప సంజయ్‌ ఒక్కపనైనా చేశారా అని 
ఎద్దేవా చేశారు. కేంద్ర నిధులు రాబట్టే సత్తా  వినోద్‌కు 
ఉందని తెలిపారు. కేసీఆర్‌ పాలన ఎలా ఉంది.. కాంగ్రెస్‌ 
పాలన ఎలా ఉందో ప్రజలు గమనించాలన్నారు. 
ప్రలోభాలకు ప్రజలు లొంగవద్దని కోరారు. ఆరు 
గ్యారంటీల హామీ నెరవేర్చారా అని ప్రశ్నించారు. 
రూ.500 బోనస్‌ ఇస్తా మన్న రేవంత్‌ హామీ ఏమైందని 
నిలదీశారు. రూ.2 లక్షల రుణమాఫీ అయ్యిందా.. తులం 
బంగారం వచ్చిందా అని అడిగారు. మహిళలకు నెలకు 
రూ.2500 ఇస్తా మన్న హామీ ఏమైందన్నారు. కేంద్రంలో 
ఉన్న సవతి తల్లిపై పోరాటం చేయాలని, అలా పోరాడే 
వ్యక్తులే పార్లమెంటుకు వెళ్లా లని చెప్పారు.

సామాజిక పింఛన్లు 
ప్రవేశపెట్టింది.. దాన్ని 
రూ.200 నుంచి రూ.2 
వేలు చేసిందీ టీడీపీ 
ప్రభుత్వమేనని, ఈ సారి 
కూటమి అధికారంలోకి 
రాగానే పింఛన్ మొత్తా న్ని 
రూ.4 వేలకు పెంచుతామని టీడీపీ అధినేత 
చంద్రబాబు పునరుద్ఘా టించారు. ఈ ఏప్రిల్ నుంచే 
పింఛన్ పెంచి, ఆ బకాయిలతో కలిపి జులై 1న రూ.7 
వేలు అందజేస్తా మని ప్రకటించారు.

జులై 1న రూ.7 వేల పెన్షన్: చంద్రబాబు

నేడు ముంబై vs కోల్‌కతా
కోల్‌కత్తా  8 విజయాలతో మొదటి స్థా నంలో కొనసాగుతుండగా, హార్దిక్ పాండ్యా నేతృత్వంలోని 
ముంబై 4 విజయాలు, 8 ఓటములతో 8వ స్థా నంలో ఉంది. ఒకవైపు ప్లేఆఫ్స్‌కు వెళ్లా లంటే 
కేకేఆర్‌కి కేవలం ఒక్క విజయం మాత్రమే కావాలి. అదే సమయంలో ముంబై ఇప్పటికే టాప్ 4 
రేసులో లేదు. ఇటీవల ఈ రెండు జట్ల మధ్య జరిగిన మ్యాచ్‌లో కోల్‌కతా 24 పరుగుల తేడాతో 
విజయం సాధించింది. ఐపీఎల్ చరిత్రలో ముంబై, కోల్‌కతా మధ్య ఎన్నో ఉత్కంఠభరిత 
మ్యాచ్‌లు జరిగాయి. ఇప్పటి వరకు ఇరు జట్ల మధ్య 33 మ్యాచ్‌లు జరగ్గా  అందులో 
ముంబై 23 మ్యాచ్‌లు గెలుపొందగా, కేకేఆర్ 10 మ్యాచ్‌లు గెలిచింది. ఈడెన్ 

గార్డెన్స్‌లో ఇరు జట్ల మధ్య ఇప్పటి వరకు 10 మ్యాచ్‌లు జరగ్గా , 
అందులో ముంబై 7 గెలిచి, KKR 3 గెలిచింది. ప్రస్తుత ఫామ్ 
చూస్తుంటే ముంబైపై కోల్‌కత్తా దే పైచేయి కనిపిస్తోం ది.
ఇరుజట్ల ప్రాబబుల్ ప్లేయింగ్ 11..
కోల్‌కత్తా  నైట్ రైడర్స్: ఫిల్ సాల్ట్ (వికెట్ కీపర్), సునీల్ నరైన్, 

అంగ్క్రిష్ రఘువంశీ, వెంకటేష్ అయ్యర్, 
శ్రేయాస్ అయ్యర్ (కెప్టెన్), రమణదీప్ 
సింగ్, రింకూ సింగ్, ఆండ్రీ రస్సెల్, 
వరుణ్ చక్రవర్తి, మిచెల్ స్టా ర్క్, 
హర్షిత్ రాణా.

ముంబై ఇండియన్స్: 
రోహిత్ శర్మ, ఇషాన్ 

కిషన్, 

సూర్యకుమార్ 
యాదవ్, తిలక్ 

వర్మ, హార్దిక్ పాండ్యా 
(కెప్టెన్), నెహాల్ 

వధేరా, టిమ్ డేవిడ్, 
అన్షుల్ కాంబోజ్, పీయూష్ 
చావ్లా , నువాన్ తుషార, 
జస్ప్రీత్ బుమ్రా.

భారత్‌కు వచ్చిన  
200 మంది పాకిస్థా న్ హిందువులు
225 మంది పాకిస్థా న్ హిందువులు భారత్‌లోని హరిద్వార్‌ను సందర్శించారు. 
ప్రతి ఏటా అక్కడి షాదానీ దర్బార్‌ను దర్శించుకోవడం వారి ఆనవాయితీ. 
గంగా తీరంలో వారి కుటుంబ‌సభ్యులతో కలిసి పూజలు, యాగాలు, హారతి 
నిర్వహిస్తా రు. అలాగే మరణించిన తమ బంధువుల చితాభస్మాన్నిగంగలో 
నిమజ్జనం చేసి పిండదానం చేస్తా రు. తమ పూర్వజన్మ శుక్రుతం కారణంగానే 
హరిద్వార్‌ను దర్శించామని వారు నమ్ముతారు.

మహబూబ్‌నగర్‌లో పట్టు బడిన 
రూ.2 కోట్ల  విలువైన మద్యం
మరో రెండు రోజుల్లో  పోలింగ్‌. నేటితో ప్రచారానికి తెరపడనుంది. 
దీంతో ఓటర్లను ప్రసాన్నం చేసుకోవడానికి పార్టీలు, నాయకులు 
ప్రయత్నాలు ముమ్మరం చేశారు. దీంతో ఎన్నికల్లో  మద్యం, డబ్బు 
ప్రవాహాన్ని అడ్డుకోవడానికి ఎన్నికల సంఘం, అధికారులు 
విస్తృతంగా తనిఖీలు చేస్తున్నారు. ఈక్రమంలో మహబూబ్‌నగర్‌ 
జిల్లాలోని  బాలానగర్‌ వద్ద భారీగా మద్యం పట్టుబడింది. జాతీయ 
రహదారిపై వాహనాలను తనిఖీలు చేస్తుండగా ఓ లారీ అక్రమంగా 
మద్యాన్ని తరలిస్తున్నట్లు గుర్తించారు. దీంతో దానిని సీజ్‌చేశారు. 
దాని విలువ రూ.2 కోట్లు ఉంటుందని పోలీసులు తెలిపారు. 
బెంగళూరు నుంచి హైదరాబాద్‌కు తరలిస్తున్నారని చెప్పారు. ఈ 
ఘటనపై కేసు నమోదుచేశామన్నారు.

మెదక్ గడ్డపై 
గెలిచేదెవరు? 
మెదక్‌ పార్లమెంటు నియోజకవర్గం 
సిద్దిపేట, సంగారెడ్డి, మెదక్‌ జిల్లా ల 
పరిధిలో విస్తరించి ఉంది. ఈ 
ఎన్నికల్లో  బీఆర్‌ఎస్‌ తరపున ఆ పార్టీ 
ఎమ్మెల్సీ, మాజీ కలెక్టర్‌ 
వెంకట్రామారెడ్డి బరిలోకి దిగారు. 
కాంగ్రెస్‌.. తాజా మాజీ సర్పంచ్‌ నీలం 
మధు ముదిరాజ్‌ను తెరపైకి తెచ్చింది. 
దుబ్బాక ఎమ్మెల్యేగా ఓటమి 
చవిచూసిన రఘునందన్‌రావును 
ఈసారి ఎంపీ అభ్యర్థిగా బీజేపీ 
బరిలోకి దించింది. ఇప్పటికే ఈ 
ముగ్గురు అభ్యర్థుల తరపున అగ్రనేతలు 
ఈ ప్రచారంలో పాల్గొన్నా రు.
కంచుకోటను కాపాడుకోవాలని..
తాజా పార్లమెంటు ఎన్నికల్లో  బీఆర్‌ఎస్‌ 
పార్టీ గెలిచే స్థా నాల ప్రస్తా వన వస్తే.. 
ముందుగా మెదక్‌ గురించే చర్చ 
జరుగుతోంది. ఈ స్థా నాన్ని తాము 
తప్పక గెలుస్తా మని గులాబీ శ్రేణులు 
బలంగా నమ్ముతున్నాయిు. మెదక్‌ 
లోక్‌సభ నియోజకవర్గం పరిధిలోని 
ఏడు అసెంబ్లీ ని యోజకవర్గా ల్లో 
ఆరింట బీఆర్‌ఎస్‌ ఎమ్మెల్యేలు 
ఉండడమే ఇందుకు కారణం. వీరిలో 
బీఆర్‌ఎస్‌ అధినేత కేసీఆర్‌తోపాటు 
మరో కీలక నేత హరీశ్‌రావు కూడా 
ఉన్నారు. 2004 నుంచి బీఆర్‌ఎస్‌ 
తరపున వరుసగా ఆలె నరేంద్ర, 
విజయశాంతి, కేసీఆర్‌, కొత్త 
ప్రభాకర్‌రెడ్డి గెలుపొందారు. ప్రస్తుత 
అభ్యర్థి వెంకట్రామారెడ్డి ఈ ప్రాంతంలో 
డ్వామా పీడీగా, అడిషనల్‌ కలెక్టర్‌గా, 
జాయింట్‌ కలెక్టర్‌గా, కలెక్టర్‌గా 
సుదీర్ఘకాలం పనిచేసిన అనుభవం 
తమకు లాభిస్తుందని భావిస్తున్నారు. 
మాజీ మంత్రి, ఎమ్మెల్యే హరీశ్‌రావు 
అన్నీతానై విస్తృతస్థా యిలో ప్రచారం 
చేస్తున్నారు. సిట్టింగ్‌ స్థా నాన్ని 
కాపాడుకోవాలని బీఆర్‌ఎస్‌ శిబిరం 
సర్వశక్తులూ ఒడ్డుతోంది.

విజయంపై కాంగ్రెస్‌ ఫోకస్‌..
మెదక్‌ పార్లమెంటు స్థా నానికి 18 
సార్లు  ఎన్నికలు జరిగితే.. 9సార్లు 
కాంగ్రెస్‌ పార్టీ అభ్యర్థులే విజయం 
సాధించారు. దేశ ప్రధాని 
ఇందిరాగాంధీ మెదక్‌ ఎంపీగా 
ఉన్నప్పుడే 1984 సంవత్సరంలో 
కన్నుమూశారు. ఆమె ప్రాతినిథ్యం 
వహించిన సందర్భంలో ఈ 
ప్రాంతానికి దేశవ్యాప్తంగా గుర్తింపు 
దక్కింది. ఇందిర నియోజకవర్గంగా 
పేరొందిన ఈ స్థా నంలో 1998 
తర్వాత కాంగ్రెస్‌ పార్టీకి విజయం 
దక్కలేదు. పాతికేళ్లుగా విజయం 
కోసం ఆ పార్టీ ఆరాటపడు తోంది. 
ప్రస్తుతం రాష్ట్రంలో కాంగ్రెస్‌ పార్టీ 
అధికారంలో ఉన్న నేపథ్యంలో 
మెదక్‌పై ప్రత్యేక దృష్టిపెట్టా రు. కాంగ్రెస్‌ 
అభ్యర్థి నీలం మధు నామినేషన్‌ 
కార్యక్రమానికి స్వయం గా రేవంత్‌ 
హాజరయ్యారు.  2019 లోక్‌సభ 
ఎన్నికల్లో నూ పోటీచేసి ఓటమిపాలైన 
తర్వాత రఘునందన్‌రావు దుబ్బాక 
ఉప ఎన్నికల్లో  ఎమ్మెల్యేగా విజయం 
సాధించి సంచలనం సృష్టించారు. 
అయితే ఇటీవలి అసెంబ్లీ  ఎన్నికల్లో 
ఓటమి పాలయ్యారు. అయినా.. బీజేపీ 
ఆయన్నే ఎంపీ అభ్యర్థిగా బరిలోకి 
దింపింది. ఇటీవలే పార్టీ అగ్రనేత 
అమిత్‌షా 

సిద్దిపేటలో బహిరంగ సభకు హాజరై 
కాషాయ శిబిరంలో జో ష్‌ నింపే 
ప్రయత్నం చేశారు.
హామీలతో హోరాహోరీ..
ఎన్నికల ప్రచారంలో సమస్యల 
పరిష్కారం కంటే హామీల ప్రచారమే 
ఎక్కువగా వినిపిస్తోం ది. తనను 
గెలిపిస్తే కేంద్ర నిధులతో మెదక్‌ 
పార్లమెంటు నియోజకవర్గా న్ని 
అభివృద్ధి చేస్తా నని బీజేపీ అభ్యర్థి 
రఘునందన్‌రావు చెబుతున్నారు. ఇక 
తనను పార్లమెంటుకు పంపిస్తే 
ప్రశ్నించే గొంతుకగా మారుతానని, 
ఐఏఎస్‌ అధికారిగా పనిచేసిన 
అనుభవంతో ‌
శ్రమిస్తా నని అంటు న్నారు. 
అంతేగాకుండా విద్యానిధి కింద తన 
సొంత నిధులు రూ.100 కోట్లతో 
పీవీఆర్‌(పరిపాటి వెంకట్రామా రెడ్డి) 
ట్రస్టు, ప్రతీ నియోజకవర్గంలో 
పేదవాళ్లకు ఒక ఫంక్షన్‌హాల్‌, 
నిరుద్యోగులకు ఉచిత కోచింగ్‌ 
సెంటర్లు  ఏర్పాటు చేస్తా నని హామీ 
ఇస్తున్నారు. కాంగ్రెస్‌ అభ్యర్థి నీలం 
మధు కూడా తమ ప్రభుత్వ సంక్షేమ 
పథకాలను ప్రస్తా విస్తున్నారు. ఈ 
నియోజకవర్గంలో సుమారు లక్షన్నర 
మంది బీడీ కార్మికులు ఉన్నారు. 
దుబ్బాక, సిద్దిపేట, మెదక్‌, గజ్వేల్‌ 
నియోజకవర్గా ల్లో  వీరి ప్రభావం 
ఉంటుంది.

రాజ్యాంగాన్ని మార్చాలని ‌
ఈ ఎన్నికలు జరుగుతున్నాయని 

ముఖ్యమంత్రి రేవంత్ రెడ్డి అన్నారు. 
శనివారం పటాన్‌చెరు చేరుకున్న సీఎం.. 

కాంగ్రెస్ పార్టీ ర్యాలీలో పాల్గొని  ప్రసంగించారు. 
మతాల మధ్య మనుషుల మధ్య గొడవలు పెట్టా లని 
బీజేపీ చూస్తోం దన్నారు. తెలంగాణకు ప్రధాని 
నరేంద్రమోదీ వచ్చినప్పుడు రాష్ట్రానికి  ఏమైనా 
ఇస్తా రేమో అని చూసామని... కానీ ఏమీ ఇవ్వలేదని 
విమర్శించారు. హిందూ, ముస్లింలు కొట్టుకొని 
చావాలని.. తమకు ఓట్లు వేయాలని బీజేపీ వాళ్ళు 
చూస్తున్నారని మండిపడ్డా రు. రాష్ట్రం 
ప్రశాంతంగా ఉంటేనే పెట్టుబడులు వస్తా యని.. కానీ గొడవలు జరిగితే పెట్టుబడులు 
పెట్టడానికి ఎవరైనా వస్తా రా అని ప్రశ్నించారు. బీజేపీ అధికారంలోకి వస్తే రాజ్యాంగాన్ని 
మార్చాలని, రిజర్వేషన్లను తీసివేయాలని చూస్తున్నారని ఆరోపించారు. మెదక్ నుంచి 
ఎంపీగా గెలిచి ఇందిరాగాంధీ దేశ ప్రధాని అయ్యారని.. ఈ ప్రాంతంను ఎంతో అభివృద్ధి 
చేసింది ఇందిరా గాంధీ అని తెలిపారు. 

హిందూ, ముస్ల ింలు కొట్టు కుని చావాలని 

బీజేపీ చూస్తోం ది


